
160 000 pèrs pajan 
memia bler taglia

Fertant che la confederaziun preschenta 
in quint cun in surpli d’entradas da mil­
liardas pajan 160000 pèrs – da quels 
80000 pèrs cun duas pajas e vitiers gist 
tants che retrain rentas – memia blera 
taglia ad onn. Quel surpli tar la confede­
raziun s’auda en l’avegnir als pèrs mari­
dads ed als pèrs registrads ed als na duai 
betg vegnir tratg giu cunter tut dretg. La 
confederaziun po sa lubir d’abolir il cha­
sti per esser maridà senza engrevgiar da­
pli ils pèrs en concubinat, singles e pèrs 
nua che be in gudogna.

Quest chasti è malgist 
e perquai da dismetter

Maridads pajan savens dapli impostas 
che pèrs en il concubinat – tar la mede­

il tribunal federal constatà gia avant 32 
onns. Uss èsi be d’agir! 

Mo in gea dismetta il chasti 
per esser maridà

Sulet l’actuala iniziativa da la pcd schlia 
vairamain il problem dal chasti per esser 
maridà. Ella sa drizza cunter la taxaziun 
birocratica individuala ed è per ina taxa­
ziun pli favuraivla da cuminanza. Pèrs 
maridads e tals registrads furman ina cu­
minanza economica. Sche quella deci­
siun na vegn betg dada uss dal pievel re­
sta la bloccada vinavant en il parlament 
ed i na dat era per ils proxims 32 onns na­
gina schliaziun.

Perquai, uschia recumonda la pcd, 
mettai in gea en l’urna per dismetter il 

Cumbatter la paupradad 
cun innovaziuns

� (anr) Ins po prevegnir a paupra­
dad cun gidar giuvenils periclitads
cur ch’els entran en la professiun,
sustegnair creschids cun als promo­
ver u gia baud era pitschens uffants.
Tar ina dieta da spezialists èn pro­
jects innovativs stads en il focus,
sco quai che l’organ da l’Associa­
ziun da las vischnancas svizras rela­
ta. En Svizra èn – segund l’Uffizi fede­
ral per statistica – 7–8% da la popula­
ziun pertutgads da la paupradad e
tranter 13 e 14% en privel da daventar
paupers. Privlus èsi era per uffants ord
famiglias paupras, per tals ch’eduche­
schan persuls, giuvenils e creschids
senza clamada.

Tar la dieta a Berna han ins pre­
schentà dacurt projects innovativs che
mussan vias. Quels sa basan sin pre­
venziun, novas schliaziuns e sa concen­
treschan sin problems da la paupradad
ch’ins ha fin ussa strusch resguardà.
Uschia èsi vegnì rendì attent al project
«Fribourg pour tous», in post creà per
la populaziun nua ch’ins po s’infurmar

davart ils temas sco famiglia, sociales­
ser, lavur, sanadad ed integraziun. Tgi
che basegna vegn sustegnì segund la si­
tuaziun e cusseglià tenor basegns da­
vart autras pussaivladads ch’existan.

En la Svizra tudestga han ins realisà
il project «Ping pong». Quel sa basa sin
la collavuraziun tranter famiglias ed
instituziuns socialas. Ins vul sustegnair
famiglias cun paucas resursas ed uschia
promover lur uffants per dar ad els cha­
schun d’emprender insatge.

Er en il rom dal project «Mastergn e
professiuns» collavuran interpresas da
la regiun da Biel cun ils servetschs so­
cials. Ellas porschan plazs per far prati­
cums a tals che retrain agid social per
uschia pussibilitar lur (re)integraziun
en il mund professiunal.

Quella dieta è vegnida organisada en
il rom dal program naziunal cunter la
paupradad. Realisà l’inscunter ha l’Uf­
fizi federal per segiranzas socialas ense­
men cun la Conferenza dals directurs
chantunals dal socialesser e las associa­
ziuns da citads e vischnancas svizras.

